
Rhoi’r grym i bobl godi eu llais ac atal troseddau

Wynebu’r dryswch
Pam bod gwahaniaeth rhwng  
bod yn ddienw a chyfrinachedd.

Dull gweithredu 
radical
Mae bod yn wahanol i’r heddlu 
yn beth da.

Cyflenwi cyffuriau
Gwir gost diogelu pobl ifanc.

Llinellau  
Sirol 



Croeso i 2il rifyn Cysylltiadau 
Crimestoppers, lle y 
byddwn yn cynnig y cyfle 
i sefydliadau a phobl sy’n 
dibynnu ar ein gwybodaeth, 
neu y maent yn ymwybodol 
o’n heffaith, drafod sut y 
mae ein helusen yn helpu i 
gynorthwyo eu gwaith ac yn 
gwneud gwahaniaeth. Mae eu 
persbectif nhw – er enghraifft, 
gan bartneriaid sy’n rhannu 
ein gwerthoedd mewn 
cymunedau diogel – yn ysbryd 
cydweithredu, ac nid yw hyn 
fyth wedi bod yn fwy hanfodol.

Mae hwn yn gyfnod heriol ym 
maes gorfodi’r gyfraith ar draws y 
Deyrnas Unedig. Gydag argyfwng 
Covid-19, ynghyd ag ansefydlogrwydd 
economaidd, bydd gan hyn oblygiadau 
i ni gyd. Fodd bynnag, rydw i’n falch 
i ddweud bod Crimestoppers yn 
parhau i fod yn gydnerth, a bod ein 
gwasanaethau craidd dros y ffôn ac 
ar-lein yn parhau i gynnig ffordd unigryw 
i’r cyhoedd gyfleu gwybodaeth am 
droseddu mewn ffordd hollol ddienw. 
Mae’n hymrwymiad i wasanaethu 
pob cymuned yn parhau’n gyson, gan 
roi’r hyder i’r rhai y byddent yn cadw’n 
dawel fel arall, i godi eu llais. Mae hyn yn 
galonogol ac yn werth chweil. 

Cymorth hanfodol i 
gymunedau
Mae’r angen am wasanaeth dienw 
er mwyn adrodd am droseddau mor 
hanfodol heddiw ag yr oedd ym 1988 
pan sefydlwyd ein helusen. Er bod y rhan 
fwyaf o bobl yn fodlon siarad â’r heddlu 
yn uniongyrchol, mae cnewyllyn caled yn 
gwrthod siarad â’r awdurdodau, hyd yn 
oed yn wyneb problemau gyda throseddu 
parhaus. Mae hyn yn arbennig o wir 
mewn cymunedau mwy difreintiedig, ond 
mae’n rhywbeth sy’n croesi’r holl ffiniau, 
lle y gwelir lleiafrif sy’n amharod i siarad, 
yn aml oherwydd eu bod yn ofni y bydd 
rhywun yn dial arnynt neu am resymau 
diwylliannol greddfol.

Mae’n statws fel elusen annibynnol a’n 
haddewid y gall pobl gyfleu gwybodaeth 
mewn ffordd hollol ddienw, yn cynnig 
gobaith i gannoedd ar filoedd o bobl bob 
blwyddyn. Yn wyneb y niwed a achosir 
gan droseddu, mae’n gwybodaeth ni 
yn cynorthwyo rhai o’r ymchwiliadau 
anoddaf: o lofruddiaethau, ymosodiadau 
treisgar a byrgleriaethau, i dwyll a 
Chamfanteisio yn Rhywiol ar Blant. 

Dros 2 filiwn darn o 
wybodaeth
Y llynedd, roedd dros hanner miliwn o bobl 
wedi ymddiried yn Crimestoppers, trwy 
roi eu gwybodaeth ddienw iddi. Ers i ni 
gael ein sefydlu, trosglwyddwyd 2.1 miliwn 
darn o wybodaeth i’r heddlu. Er bod ein 
heffaith yn arbennig o amlwg mewn trefi 

Croeso
“Mae hwn yn 
gyfnod heriol ym 
maes gorfodi’r 
gyfraith ar draws 
y Deyrnas Unedig.  
Gydag argyfwng 
Covid-19, 
ynghyd ag 
ansefydlogrwydd 
economaidd, 
bydd gan hyn 
oblygiadau i  
ni gyd.”
Arglwydd Ashcroft, KCMG 
PC, Sylfaenydd a Chadeirydd 
Crimestoppers

a dinasoedd ar draws y DU o ganlyniad i 
niferoedd uwch y boblogaeth yn y rhain, 
mae gennym rôl pwysig i’w gyflawni yn 
ehangach hefyd. 

Yn yr Alban, er enghraifft, estynnom allan 
i gymunedau gwledig yn ddiweddar trwy 
gynnal ymweliad 3-diwrnod ag Ynysoedd 
Orkney, er mwyn codi ymwybyddiaeth 
o’n cynnig unigryw i breswylwyr yr 
ynysoedd. Yng Ngogledd Iwerddon, 
mae’n gweithgarwch yn ddiweddar wedi 
cynnwys tair gwobr estynedig amlwg, 
gan gynnwys yr apêl am wybodaeth yn 
dilyn llofruddiaeth y newyddiadurwraig, 
Lyra McKee.

Yn ogystal â chynnig gwobrau, rydym 
yn parhau i gynnal ymgyrchoedd wedi’u 
targedu trwy gydweithio’n agos gyda 
heddluoedd a Chomisiynwyr Heddlu a 
Throseddu. Mae’r ymgyrchoedd hyn yn 
sicrhau gwybodaeth benodol sy’n helpu i 
ddelio â phroblemau troseddu sydd wedi 
hen ymwreiddio ar lefel leol, rhanbarthol 
a chenedlaethol. 

Mynd i’r afael â thrais 
ymhlith pobl ifanc 
Wrth i nifer y troseddau cyllyll gynyddu, 
mae’n gwasanaeth ieuenctid, Fearless, 
yn cael budd gan gynnydd yn nifer 
y gweithwyr allgymorth ieuenctid. 
Rydym yn falch ein bod wedi cael 
y rhagweledigaeth i ariannu tîm 
estynedig o 12 o weithwyr Fearless sy’n 
ymweld ag ysgolion a chanolfannau 
cymunedol, trwy gyfrwng Comisiynwyr 
Heddlu a Throseddu a chynulliadau 

a llywodraethau cenedlaethol. Maent 
yn lledaenu gwybodaeth ynghylch sut 
i gadw’n ddiogel a’r dewisiadau sydd 
ar gael i bobl ifanc er mwyn adrodd am 
droseddau; trwy aros yn ddienw wrth 
ddefnyddio Fearless.org i adrodd yr  
hyn y maent yn ei wybod. 

Adran ‘Most Wanted’
Mae adran Most Wanted ar ein gwefan, 
sy’n rhestru manylion unigolion sydd 
wedi dianc ac y mae’r heddlu yn chwilio 
amdanynt ar hyn o bryd, yn mynd o nerth 
i nerth, ac mae’n offeryn hynod werthfawr 
wrth orfodi’r gyfraith. Yn yr un modd, mae 
ein gwaith ar Ymgyrch Captura yn mynd 
yn ei flaen, sy’n cynorthwyo ymdrechion 
yr Asiantaeth Troseddu Cenedlaethol 
wrth chwilio am y rhai sy’n cuddio mewn 
gwledydd dramor.

Bwrw golwg ymlaen
Mawr obeithiaf y byddwch yn cael amser i 
bori trwy amrediad amrywiol yr erthyglau 
yn y cylchgrawn hwn, y maent yn rhoi 
sylw i waith Crimestoppers nas clywir sôn 
amdano yn aml, ond sy’n hanfodol wrth 
helpu i gadw ein cartrefi, ein cymunedau 
a’n gweithleoedd yn ddiogel rhag niwed 
ac sy’n creu cydnerthedd cymunedol.

“Y llynedd, roedd dros hanner 
miliwn o bobl wedi ymddiried 
yn Crimestoppers trwy roi eu 
gwybodaeth ddienw iddi.”

COLOFN Y PRIF SWYDDOG 
GWEITHREDOL

Yn ystod blwyddyn hynod  
o heriol, rydw i’n hynod o 
falch bod Crimestoppers  
wedi parhau i gyflawni  
ym mhob maes. 

Ond nid y niferoedd yn unig sy’n bwysig, 
mae’r ansawdd wedi bod yno hefyd, gan 
sicrhau bod mwy o bobl nag erioed yn 
cael budd o’n gwaith.

Cydweithredu a gwaith tîm
Mae’r tîm wedi cyd-dynnu, yn fwy nag 
erioed o’r blaen, er mwyn sicrhau bod 
ein neges yn cyrraedd cymaint o bobl ag 
y bo modd, y mae angen ein gwasanaeth 
arnynt. Mae’r Ganolfan Gyswllt wedi 
ymateb yn wych i’r her o brosesu’r holl 
wybodaeth honno, ac rydym wedi anfon 
170,000 o adroddiadau i’r heddlu, sy’n 
gyfanswm uwch nag yr ydym wedi ei 
anfon yn flaenorol. Hoffwn gydnabod 
gwaith caled a dycnwch ein Swyddogion 
Ateb Galwadau yn ystod cyfnod a fu’n 
anodd ar lefel genedlaethol.

Ôl troed lleol a rhanbarthol
Yn ogystal, hoffwn ganmol ein Rheolwyr 
Cenedlaethol a Rhanbarthol sy’n sicrhau 
ein bod yn cysylltu mewn ffordd gywir ar 
lefel leol a rhanbarthol, gyda chymorth 
abl ein staff ymroddedig yn y Swyddfa 
Ganolog. Diolch yn fawr hefyd i’n 
gwirfoddolwyr gwych sy’n gwneud gwaith 
diflino i sicrhau ein bod yn ystyried ac  
yn cynrychioli pryderon cymunedau lleol 
yn gywir.

Fel erioed, rydym yn croesawu syniadau 
newydd ac os bydd unrhyw fater dybryd 
sy’n ymwneud â throseddu, y gall 
Crimestoppers gynnig cymorth i ddelio  
ag ef, cysylltwch.

Felly darllenwch hwn i weld dros eich 
hunain yr hyn yr ydym wedi bod yn ei 
wneud yn ddiweddar.

“Boed hynny 
mewn niferoedd 
syml – cael 
mwy o gyswllt 
gyda’r cyhoedd 
nag erioed o’r 
blaen (ymhell 
dros hanner 
miliwn), neu 
gyflawni rhagor 
o ymgyrchoedd 
ergydiol er mwyn 
cynorthwyo 
ein buddiolwyr, 
rydym wedi  
cael blwyddyn 
dda iawn.” 
Mark Hallas OBE, 
Prif Swyddog Gweithredol 
Crimestoppers

Fel cyn Bennaeth 
Dynladdiadau yn Llundain, 
rydw i’n gwybod gwir werth 
gwybodaeth Crimestoppers

Mae’n holl bobl sy’n gwneud gwaith 
diflino er mwyn helpu i gyflawni 
ein gweledigaeth, gan gynnwys 
ein swyddogion ateb galwadau, 
gweithwyr ieuenctid Fearless, Rheolwyr 
Rhanbarthol, pwyllgorau lleol a’n 
gwirfoddolwyr, wedi gwneud cryn 
argraff arnaf.

Ymunais ar ddiwedd mis Awst 2019, 
ar ôl treulio’r ddwy flynedd a hanner 
flaenorol yn arwain ymateb yr Eglwys 
Gatholig i Gaethwasiaeth Fodern. Bu 
hwn yn rôl diddorol ac yn faes lle y mae 
Crimestoppers yn cyflawni ei rôl er 
mwyn helpu i fynd i’r afael â’r mater.

Ar y rheng flaen
Cyn gweithio i’r Eglwys, bûm yn gweithio 
i Heddlu Llundain, lle y treuliais fy 
nghyfnod yn gwasanaethu mewn nifer o 
adrannau lifrai ac arbenigol. Dechreuais 
fel plismon ar ei rawd yn Tooting ym 
1986, gan orffen fy ngyrfa yn 2017, ar 
ôl arwain Uned Reoli Dynladdiadau a 
Throseddau Difrifol Heddlu Llundain.

Yn ystod y blynyddoedd y bûm yn 
gweithio i Heddlu Llundain, cyflawnais 
rai rolau diddorol iawn, yn ogystal â rhai 
mwy arferol, o reoli timau cuddwylio, 
ymchwilio i lofruddiaethau a sefyll wrth 
safleoedd a ynyswyd lle y cyflawnwyd 
trosedd, i fewngofnodi carcharorion. 
Bûm yn cynorthwyo dioddefwyr trais a 
cham-drin domestig hefyd. 

“Mae’r cyfnod 
ers i mi gychwyn 
yn fy swydd fel 
Cyfarwyddwr 
Gweithrediadau 
wedi bod yn un 
llawn bwrlwm. 
Rydw i wedi 
dysgu cymaint 
am yr elusen 
ac am sut y 
mae’n cadw 
cymunedau yn 
ddiogel trwy 
gydweithio’n 
agos gyda’n 
partneriaid.” 
Mick Duthie, Cyn 
Bennaeth Uned Reoli 
Dynladdiadau Heddlu 
Llundain a Chyfarwyddwr 
Gweithrediadau  
Crimestoppers erbyn hyn

Effaith amlwg
Yn ystod fy nghyfnod gyda 
Heddlu Llundain, roeddwn wedi 
meithrin gwerthfawrogiad o waith 
Crimestoppers ac ar brydiau, 
defnyddiais y gwasanaethau a’r 
wybodaeth ddienw a ddarparwyd.

Cofiaf am un achos llofruddiaeth 
amlwg, lle’r oedd y deunydd a 
drosglwyddwyd wedi helpu i adnabod 
y sawl yr amheuwyd eu bod wedi 
cyflawni’r drosedd. Yn ddiweddarach, 
fe’u collfarnwyd a chawsant eu 
dedfrydu i oes yn y carchar. Heb 
gymorth yr elusen, efallai y byddai’r 
unigolion hynny yn cerdded y 
strydoedd hyd heddiw – felly diolch 
Crimestoppers.

Rydw i’n wirioneddol mwynhau cyflawni 
rôl arweiniol yn Crimestoppers ac rydw 
i’n gwybod bod ein partneriaid yn yr 
heddlu, yn y gymuned ehangach ym 
maes gorfodi’r gyfraith, a’n cleientiaid 
masnachol preifat yn gwerthfawrogi 
ein gwaith. Mawr obeithiaf y gallaf 
ddefnyddio fy mhrofiad er mwyn cryfhau 
ein heffaith, gan ddarparu gwybodaeth 
er mwyn sicrhau bod troseddwyr yn 
wynebu cyfiawnder ac er mwyn parhau i 
gynorthwyo cymunedau agored i niwed 
ar draws y DU. 

M
ae bod yn ddienw yn golygu 
na ellir adnabod rhywun, na 
ellir eu holrhain ac na ellir 
eu cyrraedd. Ni chofnodir 

manylion ar ein systemau megis eu 
rhyw, eu lleoliad neu eu perthynas  
gyda’r sawl sy’n torri’r gyfraith hyd yn 
oed, ac ni chaiff y wybodaeth hon ei 
throsglwyddo i’r heddlu, ac mae hyn  
yn rhywbeth bwriadol er mwyn i ni allu 
cadw ein haddewid.

Mae gallu bod yn ddienw yn hanfodol 
i Crimestoppers, fel ag y mae mewn 
rhannau eraill mewn bywyd. Mae’n 
cynnig sylfaen i’n hetholiadau rhydd 
democrataidd, gan sicrhau mai dim 
ond y sawl sy’n pleidleisio sy’n gwybod 
sut y gwnaethant bleidleisio. Yn aml, 
mae’n well gan bobl sy’n cyflawni 
gweithredoedd elusennol, megis rhoi 
rhodd ariannol sylweddol i achos da, 
aros yn ddienw. Mae’n cynnig sicrwydd 
i weithwyr hefyd, y gofynnir iddynt lenwi 
arolwg staff, lle y gallant fod yn fwy 
agored a gonest os gwneir addewid y 
byddant yn aros yn ddienw. 

Addewid y bydd rhywun 
yn aros yn ddienw yw ein 
haddewid ni, nid addewid  
o gyfrinachedd
O ran Crimestoppers, mae’n prif 
wasanaethau adrodd ar 0800 555 111 
a www.crimestoppers-uk.org yn addo y 
bydd rhywun yn aros yn ddienw, nid yw’n 
addo cyfrinachedd. Mae cynnig derbyn 
gwybodaeth yn gyfrinachol yn golygu 
y cofnodir eich manylion personol. Nid 
yw hyn yn rhywbeth y byddem fyth yn ei 
wneud. Mae hon yn gamddealltwriaeth 
gyffredin y mae angen ei chywiro.

Bydd pawb sy’n ffonio ein Canolfan 
Gyswllt yn y DU neu sy’n defnyddio 
ffurflen ar-lein ein gwefan yn aros yn 
hollol ddienw. Bob tro. Pe byddent yn 
cael eu cadw’n gyfrinachol, byddai 
hyn yn golygu y byddem yn cymryd 
eu manylion personol (enw, cyfeiriad, 
manylion cyswllt), ond fe allai gynnwys 
gwybodaeth arall, a allai helpu i 
ddatgelu eu manylion pe bai’n cyrraedd 
y dwylo anghywir.

Louise Peers yw Pennaeth Gwasanaethau 
Cyswllt Crimestoppers

Bod yn ddienw: mae’n ymwneud â mwy 
na bod yn ddienw yn unig. Bob dydd, 
byddwn yn cael dros fil o alwadau a 
chysylltiadau gan y cyhoedd, a bydd 
angen cynnig sicrwydd i rai ohonynt am 
yr union ffordd y byddwn yn eu diogelu. 

Dryll dan y gobennydd
Fel enghraifft, ac mae hyn wedi digwydd 
o’r blaen, bydd menyw ifanc yn cysylltu 
â ni i ddweud bod ei chariad yn cuddio 
dryll dan ei obennydd yn yr ystafell wely. 
Mae ofn ei chariad arni, ofn ei ymateb a’r 
ffordd y mae ei ymddygiad wedi newid 
ers iddo ddechrau ymwneud â throseddu. 
Yn hytrach na rhoi gwybodaeth i’r heddlu 
sy’n nodi bod y dryll dan ei obennydd, 
byddem yn dweud bod y dryll rhywle yn 
yr eiddo. Pam? Mae’r rheswm yn syml. 
Pwy arall sy’n debygol o wybod bod dryll 
wedi cael ei guddio yn yr ystafell wely, ac 
eithrio partner? Bydd yr heddlu yn cael 
gwybodaeth ddefnyddiol bod arf peryglus 
yn yr eiddo, byddwn yn sicrhau na fydd 
y wybodaeth mor benodol fel bod hynny 
yn datgelu mai cariad y dyn roddodd y 
wybodaeth honno i ni. 

Mewn byd lle y bydd unigolion yn trolio 
ar y rhyngrwyd, gan fanteisio ar y ffaith 
eu bod yn ddienw er mwyn cam-drin 
unigolion ar-lein, mae’n helusen yn 
parhau i fod yn falch o gynnig persbectif 
cadarnhaol ynghylch y defnydd o’r gair. 
Pe na baem yn addo y byddai pobl yn 
cael bod yn ddienw, efallai y byddai 
cannoedd ar filoedd o bobl sy’n cysylltu 
â ni bob blwyddyn yn cadw’n dawel fel 
arall. Ac mae hynny’n golygu na fyddai 
gwybodaeth hanfodol yn cael ei chynnig 
efallai, er mwyn helpu gwaith gorfodi’r 
gyfraith i ddal troseddwyr a diogelu’r rhai 
agored i niwed. 

Anne Longfield OBE, Comisiynydd Plant Lloegr

M
ae’r ffaith bod plant agored 
i niwed yn cael eu paratoi 
i gludo cyffuriau – neu 
‘Llinellau Sirol’ – ym mhob 

rhan o’n gwlad, yn ddigon i’ch sobri. 
Byddwn yn clywed amdano yn y 
newyddion – y penawdau yn sôn am 
rywun ifanc arall yn cael eu llofruddio; 
rhywun arall yn eu harddegau yn cael 
dedfryd o garchar am gyflawni trosedd 
gyda chyllell neu rhyw droseddau 
difrifol eraill.

Mae’n drist bod miloedd o blant yn 
rhedeg y Llinellau Sirol hyn neu’n cael 
cyswllt gyda gangiau oherwydd nad 
yw’r asiantaethau sydd i fod i gadw 
golwg arnynt a gofalu amdanynt wedi 
gwneud hynny. Mae nifer ohonynt yn 
blant sy’n derbyn gofal, neu maent 
yn byw mewn teuluoedd sy’n wynebu 
problemau iechyd meddwl, trais 
domestig neu gaethiwed i alcohol 
neu gyffuriau. Mae eraill yn blant sy’n 
syrthio trwy’r bylchau yn y system 
ysgolion, ac felly, mae’n hawdd 
camfanteisio arnynt

Dysgu gwersi o’r gorffennol
Mae nifer o’r un camgymeriadau 
a wnaethpwyd mewn perthynas â 
chamfanteisio ar blant yn rhywiol mewn 
trefi fel Rotherham 20 mlynedd yn ôl, yn 
cael eu gwneud eto nawr wrth fynd i’r 
afael â chamfanteisio ar blant.

Mae’r troseddwyr sy’n targedu plant ac 
sy’n eu paratoi yn gyfrwys ac yn hollol 
ddidrugaredd. Maent yn gwybod ble i 
chwilio am y rhai mwyaf agored i niwed 
ac maent yn gwybod sut i’w rhwydo i 
fywyd troseddol. Rydw i wedi clywed 
straeon erchyll am blant yn cael symiau 
mawr o gyffuriau i’w cludo ar drên i rywle 
filltiroedd i ffwrdd o’u cartref. Ar y ffordd, 
bydd aelodau eraill y gang nad ydynt 
yn eu hadnabod yn dwyn oddi arnynt, 
a bydd yn rhaid iddynt ddychwelyd at 
arweinwyr y gang – a byddant mewn 
miloedd o bunnoedd o ddyled i’r gang 
am y cyffuriau ‘coll’. Yna, ad-dalir y 
‘ddyled’ honno trwy gyflawni mwy o 
weithgarwch troseddol.

Croesawir addewid y Prif Weinidog yn 
ddiweddar yn fawr, sef y caiff camau 
eu cymryd i ‘dorri pen y neidr’ a mynd 
i’r afael yn uniongyrchol â’r gangiau 
troseddol sy’n camfanteisio ar blant. 
Ond mae angen i ni fod yn onest.  
Bydd hyn yn cymryd amser a bydd yn 
costio biliynau. 

Gofal cymdeithasol,  
nid plismona 
Nid mater plismona yn unig yw hwn.

Yn wir, mae’r heddlu yn aml yn dweud 
wrthyf bod angen cymorth gofal 
cymdeithasol ar y bobl ifanc hyn yn eu 
harddegau, yn hytrach nag ymyrraeth 
gan yr heddlu. Bydd angen ymateb 
wedi’i gydlynu sy’n cynnwys pawb o 
ysgolion i’r Gwasanaeth Iechyd Gwladol, 
o asiantaethau gorfodi’r gyfraith i 
gynghorau lleol.

Law yn llaw â hyn, mae teuluoedd a 
chymunedau lleol yn aml mewn sefyllfa 
dda i weld problemau yn gynnar. I’r rhai 
nad ydynt yn gallu siarad â’r heddlu 
gan eu bod yn ofni y bydd rhywun yn 
dial arnynt neu oherwydd bod yr hyn 
y maent yn ei wybod yn rhy agos i’w 
cartref, mae Crimestoppers, fel elusen 
y mae pobl yn ymddiried ynddi, yn rhoi’r 
hyder iddynt i adrodd eu hamheuon 
mewn ffordd ddiogel a dienw.

Bydd angen pecyn sy’n werth biliynau 
i fynd i’r afael â Llinellau Sirol, er mwyn 
delio ag achosion sylfaenol trais ymhlith 
gangiau a chamfanteisio troseddol. 
Bydd cadw ein plant mwyaf agored i 
niwed yn ddiogel yn costio.

Cyfrif gwir gost 
Llinellau Sirol

I’r rhai nad ydynt yn gallu siarad â’r heddlu 
gan eu bod yn ofni y bydd rhywun yn dial 
arnynt neu oherwydd bod yr hyn y maent 
yn ei wybod yn rhy agos i’w cartref, mae 
Crimestoppers yn rhoi’r hyder iddynt i adrodd 
eu hamheuon mewn ffordd ddiogel a dienw. 



Safbwynt academydd 
am y rhwystrau sy’n 
atal pobl rhag adrodd 
am droseddau

GORESGYN Y RHWYSTRAU

M
ae adrodd am droseddau 
mewn ffordd gynhwysfawr 
ac amserol yn helpu 
ymchwiliadau ac erlyniadau, 

mae’n rhoi hwb i weithgarwch casglu 
cudd-wybodaeth ac mae’n sicrhau y 
gwyddys am ddioddefwyr.

Fodd bynnag, mae canlyniadau 
chwarterol Arolwg Troseddu Cymru a 
Lloegr, arolwg hunan-adrodd sy’n holi 
ymatebwyr am eu profiad o droseddu, 
yn ein hatgoffa yn rheolaidd am 
fynychtra y ffaith bod pobl yn gyndyn i 
adrodd am droseddau.

Mae’r data diweddaraf (tan y flwyddyn 
yn gorffen ym mis Medi 2019) yn 
amlygu ‘ffigwr cudd troseddu’ a ddaeth 
i’r amlwg o’r arolwg ers iddo gael ei 
ailadrodd am y tro cyntaf ym 1982. 
Mae’n amcangyfrif bod oedolion 16 oed 
a throsodd yng Nghymru a Lloegr wedi 
profi dros 10.9 miliwn o droseddau, o’i 
gymharu â chyfanswm y troseddau a 
gofnodwyd gan yr heddlu yn ystod yr 
un cyfnod, sef 5.8 miliwn o droseddau 
(Swyddfa Ystadegau Gwladol, 2020). 

Mae plismona effeithiol yn dibynnu ar 
gydweithrediad gwirfoddol y cyhoedd.  
Mae adrodd am droseddau pan fyddant 
yn digwydd – naill ai fel dioddefwyr neu 
dystion, yn gonglfaen i hyn.

Haenau o wrthwynebiad 
Mae’r rhesymau pam y bydd unigolyn 
yn dewis adrodd am drosedd i’r heddlu 
neu beidio yn haenog ac yn gymhleth: 
efallai nad ydynt o’r farn bod y drosedd 
yn ddigon difrifol, efallai eu bod yn 
ofni y bydd rhywun yn dial arnynt, 
efallai nad ydynt yn ymddiried yn yr 
heddlu neu efallai eu bod wedi cael 
profiad negyddol gyda’r awdurdodau 
yn flaenorol. Soniodd astudiaeth a 
gynhaliwyd yn 2012 ymhlith pobl ifanc 
yn Llundain am ddylanwad cyfoedion 
ar eu penderfyniad i adrodd, ac y bernir 
weithiau bod y risgiau ymddangosiadol 
(e.e. trais, diarddel) yn ormod.

Yn wir, mae Stevie-Jade Hardy o 
Brifysgol Caerlŷr yn manteisio 
ar fodel damcaniaethol er mwyn 
gwneud synnwyr o ymddygiad wrth 
adrodd, gan nodi effaith nodweddion 
strwythurol (polisïau, arferion a naratif 
ar lefel y wladwriaeth), nodweddion 
cymdeithasol (teulu, ffrindiau a 
chymunedau ehangach), nodweddion 
sefyllfaol (ffactorau amgylcheddol a 
chyd-destunol), a nodweddion unigol 
(hunaniaeth, gwybodaeth, profiad, a 
theimladau). Mae Hardy yn dadlau bod 
y rhwystrau hyn yn rhyngweithio er 
mwyn creu ‘haenau o wrthwynebiad i 

Dr Melissa Jane Pepper, Darlithydd mewn 
Troseddeg ym Mhrifysgol Greenwich  

adrodd’, a dangosir bod ffactorau unigol 
a sefyllfaol yn cael y dylanwad mwyaf ar 
benderfyniadau i adrodd i’r heddlu.

Rôl amgen Crimestoppers
Yn erbyn y cefndir hwn, mae 
platfformau amgen er mwyn i’r 
cyhoedd rannu gwybodaeth ynghylch 
troseddau a manteisio ar gymorth, yn 
hanfodol. Efallai mai Crimestoppers 
yw’r platfform mwyaf adnabyddus ar 
gyfer hyn yn y DU, fel elusen annibynnol 
sy’n cynnig cyfleuster i adrodd 24/7, 
365 diwrnod y flwyddyn mewn ffordd 
ddienw dros y ffôn ac ar-lein.

Fodd bynnag, er bod gwaith 
Crimestoppers yn parhau i fod yn 
hanfodol yn y maes adrodd am 
droseddau, mae annog pobl i adrodd 
i’r heddlu yn parhau i fod yn rhan 
bwysig o’r stori. Mae hyn yn gofyn am 
ddull gweithredu partneriaeth, un sy’n 
cynnwys yr heddlu, gwasanaethau 
statudol, y sector gwirfoddol a 
chymunedol, ac – efallai yr un mwyaf 
hanfodol – dioddefwyr a thystion eu 
hunain. Gyda dros ddeng mlynedd 
ar hugain o brofiad, mae gan 
Crimestoppers gryn dipyn i’w gynnig 
yma wrth geisio grymuso pobl i godi eu 
llais ynghylch troseddu.

Addysg a gweithgarwch 
atal ynghylch troseddu, a 
gynlluniwyd i gynorthwyo 
pobl ifanc 

N
i all un asiantaeth ddatrys 
y problemau a achosir gan 
rwydweithiau cyffuriau, y maent 
yn aml wedi’u cuddio o olwg y 

cyhoedd ac yn camfanteisio ar y bobl 
mwyaf agored i niwed mewn cymdeithas. 

Er mwyn mynd i’r afael â nhw, mae  
angen i’r heddlu, busnesau, awdurdodau 
lleol, y trydydd sector, ysgolion a 
phreswylwyr gydweithio. Mae angen 
ymyrraeth gynnar â ffocws. Mae angen 
cydnerthedd cymunedol.

Yn ffodus, yma yng Ngwent, rydym ar 
flaen y gad gyda gwaith arloesol sydd 
eisoes yn gwneud gwahaniaeth enfawr 
yn ein cymunedau.

Dull ffres 
Mae Fearless, gwasanaeth ieuenctid 
Crimestoppers, yn bartner cyflawni 
allweddol yn ein brwydr yn erbyn Llinellau 
Sirol a thrais difrifol, ac mae ganddi rôl 
pwysig i’w gyflawni fel asiantaeth o’r 
trydydd sector mewn gweithgarwch atal 
ac addysg ynghylch troseddu.

Gan ddefnyddio dull gwaith ieuenctid, 
mae Fearless yn cynnal sgyrsiau gyda 
phobl ifanc nad yw asiantaethau eraill 
yn gallu eu cynnal gyda nhw, gan siarad 
â nhw mewn ffordd nad yw’n barnu 

ac mewn ffordd sy’n grymuso pobl 
ifanc i wneud dewisiadau cadarnhaol 
a gwybodus ynghylch troseddu a 
throseddoldeb.

Yn ogystal, mae Fearless yn helpu i 
fynd i’r afael â’r ffaith nad yw pobl ifanc 
yn adrodd am droseddau, oherwydd 
efallai bod y rhai sydd â gwybodaeth am 
droseddau y maent wedi bod yn dyst 
iddynt neu y maent yn gwybod amdanynt, 
yn gyndyn i adrodd am hyn gan eu bod  
yn ofni y rhoddir label ‘snechgi’ iddynt 
neu y byddant yn mynd i drwbl eu hunain. 
Fodd bynnag, gallant adrodd mewn  
ffordd hollol ddienw trwy Fearless.org. 

Gweithdai ym mhob ysgol
Ers i Fearless ddechrau gweithio yng 
Nghasnewydd ym mis Ionawr 2019,  
maent wedi darparu sesiynau i bron 
14,000 o blant a phobl ifanc, ac mae hyn 
yn cynnwys y naw ysgol gyfun yn y ddinas.

Mae’r sesiynau hyn wedi canolbwyntio ar 
droseddau cyllyll, camfanteisio ar blant 
a masnachu cyffuriau. Fe’u cynlluniwyd 
i roi’r addysg a’r hyder i bobl ifanc 
adnabod y problemau hyn yn eu grwpiau 
cyfeillgarwch a’u cymunedau, ond mae’n 
cynnig y wybodaeth a’r hyder iddynt  
hefyd i adrodd amdanynt. 

Jeff Cuthbert, Comisiynydd Heddlu  
a Throseddu Gwent 

Adnabod yr arwyddion 
Yn ogystal, mae gweithwyr Fearless 
wedi darparu hyfforddiant i dros 
230 o weithwyr proffesiynol, rhieni a 
gofalwyr ynghylch adnabod arwyddion 
troseddoldeb cyfundrefnol, gan 
gynnwys cyflenwi cyffuriau a thrais 
cysylltiedig, a deall y risg i blant a phobl 
ifanc o ymwneud â gangiau cyffuriau. 
Mae’n bwysig ein bod i gyd yn cyfrannu 
at adnabod problemau mor gynnar ag 
y bo modd, fel y gellir eu hatal. Mae’r 
hyfforddiant hwn wedi helpu i alluogi 
gweithwyr proffesiynol ac aelodau’r 
cyhoedd i wneud hyn.

Trwy weithio gyda Fearless, mawr 
obeithiwn y bydd pobl ifanc yn fwy 
gwybodus ac y byddant yn gwybod ble  
i geisio cymorth os bydd ei angen 
arnynt fyth.

Gobeithiwn y gallwn, gyda’n gilydd, 
eu helpu i fyw bywyd sy’n rhydd rhag 
niwed a thrais difrifol. 



GWASANAETH IEUENCTID FEARLESS

Wrth i gangiau 
cyffuriau troseddol 
beryglu diogelwch 
cenedlaethol, 
mae Jeff Cuthbert, 
Comisiynydd Heddlu 
a Throseddu Gwent 
yn ystyried dull 
gweithredu ei sir ef.

Pam bod 
penderfyniad 
bwriadol i fod  
yn wahanol  
i’r heddlu yn  
beth da

LLINELLAU SIROL A CRIMESTOPPERS

E
r bod apeliadau cyffredinol i’r cyhoedd yn 
gallu sicrhau cryn wybodaeth, mae profiad yn 
dweud wrthym bod y wybodaeth hon yn tueddu 
i fod yn fwy cyffredinol o ran ei natur. Mewn 

cyferbyniad, gall ymgyrchoedd sy’n targedu pobl sy’n 
ymwneud â mathau penodol o droseddau mewn ffordd 
uniongyrchol neu anuniongyrchol sicrhau gwybodaeth 
fwy penodol ac y gellir gweithredu yn ei chylch. 

Os byddwn yn ystyried y ffordd y mae Llinellau Sirol yn 
cyflenwi cyffuriau anghyfreithlon, a’r ffaith y defnyddir 
pobl ifanc agored i niwed er mwyn eu cludo, gall 
ymgyrch sy’n targedu pobl ifanc sy’n ymwneud â’r 
gweithgarwch hwnnw yn uniongyrchol fod yn effeithiol 
iawn gan eu bod yn meddu ar y statws hanfodol hwnnw 
fel ‘rhywun ar y tu mewn’. Gall eu gwybodaeth fod  
yn ddefnyddiol iawn wrth helpu i ddiogelu’r rhai sy’n 
destun camfanteisio. 

Manteisio ar rwyg mewn 
teyrngarwch
Er ei bod yn ymddangos yn annhebygol y byddai 
rhywun sy’n ymwneud â throseddu yn dewis ffonio 
Crimestoppers, ceir pobl nad ydynt yn cael cyswllt 
uniongyrchol ag ef mwyach, y mae agweddau penodol 
ar fath penodol o drosedd yn mynd gam yn rhy bell 
yn eu barn nhw. Er enghraifft, mae’r cyswllt rhwng 
camdriniaeth rhywiol pobl ifanc, yn wrywod ac yn 
fenywod, o fewn gangiau, a gweithgarwch cyflenwi 
cyffuriau Llinellau Sirol yn hysbys. I rai pobl sy’n 
ymwneud â hyn, ac efallai o brofiad yr oeddent wedi’i 
gael yn bersonol neu wedi bod yn dyst iddo, mae hyn 
yn annymunol ac nid oedd yn rhan o’r hyn yr oeddent 
wedi ymrwymo iddo.

Yn ogystal, nid yw’r bobl ifanc sy’n cael eu gormesu 
yn tueddu i weld eu hunain fel dioddefwyr ac os ydynt, 
nid ydynt yn gallu gweld ffordd allan o’u sefyllfa. 
O ganlyniad, efallai y byddant yn fodlon cynnig 
gwybodaeth yn ddienw. Mae nifer fach o droseddwyr 
hyd yn oed yn gweld Crimestoppers fel ffordd gynnil o 
ddelio â’r gystadleuaeth. Er nad yw hyn yn ddelfrydol, 
dyma realiti y sefyllfa sef bod rhai pobl nad ydynt yn 
cadw at y gyfraith yn sicrhau ffordd o fanteisio ar hyn.

Sefyllfa unigryw Crimestoppers
Mae ymgyrchoedd yr elusen yn targedu ac yn apelio 
i grwpiau sylfaenol ac eilaidd a nodwyd, ac sy’n 
gysylltiedig gyda mathau penodol o droseddau. 
Cynllunnir ymgyrchoedd i sicrhau gwybodaeth a 
chudd-wybodaeth sy’n atal, sy’n tarfu ar ac sy’n datrys 
troseddau. Felly anogir gwybodaeth gan unrhyw 
ffynhonnell, waeth pa mor annhebygol ydyw. 

Penderfyniad bwriadol i fod yn 
wahanol i’r heddlu
Mae tôn a geiriad gofalus ei hymgyrchoedd yn 
rhan allweddol o’r anogaeth hon, ac fe’u cynllunnir 
i fod yn wahanol i dôn a chyflwyniad ymgyrchoedd 
yr heddlu ac asiantaethau eraill sy’n gorfodi’r 
gyfraith. Mae dwyn yr elfennau hyn ynghyd yn 
allweddol i ymgyrchoedd llwyddiannus a dylanwadol 
Crimestoppers. Mae’n caniatáu iddynt ddatblygu a 
chynnal eu sefyllfa unigryw ym maes trechu troseddu 
a gwella diogelwch cymunedol. 

Dr Graham Hill, Cymrawd Ymchwil 
ar Ymweliad, Ysgol y Gyfraith, 
Prifysgol Leeds

Mae Crimestoppers fel elusen 
mewn sefyllfa unigryw yn y 
frwydr yn erbyn troseddu.

Dull unigryw Crimestoppers er 
mwyn atal pobl o Rwmania 
sy’n chwilio am swydd rhag 
bod yn destun camfanteisio

Paul Coffey, Pennaeth Cyfathrebu ac 
Ymgysylltu, yr Awdurdod Meistri Gangiau 
a Cham-drin Llafur

A
r ôl gweithio ar ymgyrch 
lwyddiannus gyda 
Crimestoppers yn 2017 ynghylch 
Caethwasiaeth Fodern, roeddem 

yn awyddus i weithio gyda’r elusen 
unwaith eto. 

Roedd yr ymgyrch blaenorol wedi 
codi ymwybyddiaeth o’r arwyddion i 
gadw golwg amdanynt ar draws sawl 
diwydiant. Y tro hwn, nodom ein bod yn 
dymuno cyfyngu ein cynulleidfa darged, 
gyda’r nod o darfu ar un diwydiant lle y 
mae camfanteisio ar lafur yn gyffredin. 

Cudd-wybodaeth yn arwain 
y ffordd
O ganlyniad, penderfynom 
ganolbwyntio ar weithwyr sy’n destun 
camfanteisio yn y diwydiant adeiladu; 
nododd ein gwaith dadansoddi cudd-
wybodaeth bod dynion ifanc o Rwmania 
yn cael eu recriwtio trwy Facebook i 
wneud gwaith adeiladu yn y DU, ac ar 
draws ardal Llundain Fwyaf yn benodol. 
Trist nodi bod nifer ohonynt yn destun 
camfanteisio gan droseddwyr neu 
gyflogwyr diegwyddor, a byddant 
yn cael eu caethiwo mewn cylch 
caethwasiaeth sy’n gallu bod yn llethol.

O ganlyniad i’r ddirnadaeth hon, 
cysylltom â Crimestoppers. Gyda’u 
cymorth nhw, roeddem yn dymuno 

rhybuddio’r unigolion hynny o 
Rwmania sy’n chwilio am waith, 
nad yw’r hysbysebion hyn wastad 
yn cyfleu’r gwirionedd. Roedd y brif 
neges yn glir. Gall y rhai a dargedir 
ddioddef camfanteisio trwy gyfrwng 
gweithgarwch recriwtio ffug. Roeddem 
yn dymuno sicrhau mwy o wybodaeth  
y gellir gweithredu yn ei chylch am y 
math hwn o droseddu hefyd, ac mae 
hyn yn ei dro yn helpu i ddiogelu pobl 
agored i niwed o wledydd tramor sy’n 
chwilio am waith. 

Ffugio hysbysebion ffug
Trwy gydweithio gyda Crimestoppers, 
penderfynom efelychu gweithgarwch y 
cyflawnwyr, gan hyrwyddo ‘hysbysebion 
swyddi’ ymhlith pobl o Rwmania a oedd 
yn chwilio am waith yn y sector adeiladu/
llafurio. Fodd bynnag, o ganlyniad i bolisi 
Facebook ynghylch hysbysebu ffug, bu’n 
rhaid i ni fod yn glyfar. Yn hytrach na 
hysbysebion yn hysbysebu swyddi gwag, 
argymhellodd Crimestoppers y dylid 
creu cyfres o hysbysebion ar Facebook a 
oedd yn defnyddio delweddau cyffredin 
wrth ymyl testun awgrymus, megis 
“A ydych chi’n chwilio am waith?” neu 
“Angen swydd?”.

Adeg ysgrifennu hwn, rydym hanner 
ffordd trwy ymgyrch hysbysebu ar 
Facebook, a fydd yn para pythefnos. 

Dangosir yr hysbysebion ar draws 
amrywiaeth o blatfformau a byddant yn 
ymddangos yn Saesneg ac yn Rwmaneg. 
Trwy glicio ar yr hysbysebion, bydd 
unigolion yn cael eu tywys i dudalen am 
yr ymgyrch ar wefan Crimestoppers, 
a fydd yn nodi manylion yr hyn i gadw 
golwg amdano wrth chwilio am waith yn 
y diwydiant adeiladu yn y DU, a’r hyn i’w 
wneud os byddwch yn amau sefyllfa lle  
y gwelir camfanteisio ar lafur.

Dull gweithredu clyfar
Hyd yn hyn, mae’r adroddiadau hanner 
ffordd trwy’r ymgyrch yn edrych yn 
gadarnhaol, ar ôl cyrraedd 286,000 
o bobl ac ar ôl i bobl glicio 5,400 
gwaith ar y ddolen i dudalen lanio ein 
hymgyrch. Mae’n ddiddorol gweld bod yr 
hysbysebion Rwmaneg yn fwy poblogaidd 
na’r hysbysebion Saesneg, gydag 88% o’r 
cliciau i’r ddolen yn dod o’r rhai Rwmaneg. 
Mae’r teimlad yn awgrymu bod 
cynulleidfaoedd Rwmanaidd yn credu 
taw hysbyseb swydd yw’r hysbyseb, 
sy’n golygu bod ein hysbysebion yn 
perfformio fel y bwriadwyd iddynt wneud, 
wrth i gynulleidfaoedd symud ymlaen i’r 
dudalen lanio, lle y cânt eu rhybuddio i fod 
yn ymwybodol o hysbysebion swyddi ffug 
a’u hysbysu o’r hyn i gadw golwg amdano.

Er y bydd hi’n beth cadarnhaol 
gweld cynnydd yn nifer y galwadau i 
Crimestoppers a chyrraedd miloedd 
o bobl sy’n chwilio am swydd, rydym 
yn awyddus hefyd i weld sut y bydd 
y cynnydd hwn mewn gweithgarwch 
yn effeithio ar niferoedd y gweithwyr 
Rwmanaidd sy’n dioddef camfanteisio  
yn y farchnad lafur. 



CAETHWASIAETH FODERN

Gyda chymorth Crimestoppers, 
ein nod parhaus yw mabwysiadu 
dull sy’n cynnwys sawl elfen er 
mwyn atal Caethwasiaeth Fodern 
trwy gyfrwng cudd-wybodaeth, 
ymwybyddiaeth ac addysg. 



Ymlid y gangiau 
troseddol mwyaf 
peryglus

SAFBWYNT YR ASIANTAETH 
TROSEDDU CENEDLAETHOL

M
ae’r Asiantaeth Troseddu 
Cenedlaethol (ATC) yn 
arwain y frwydr yn y DU i 
leihau troseddau difrifol a 

chyfundrefnol (TDC), gan ddiogelu’r 
cyhoedd trwy dargedu ac ymlid y 
troseddwyr hynny sy’n peri’r risg mwyaf 
yn y DU.

Mae swyddogion ATC yn gweithio ar 
flaen y gad ym maes gorfodi’r gyfraith, 
gan greu’r darlun gorau ag y bo modd 
o ran cudd-wybodaeth am fygythiadau 
gan droseddu difrifol a chyfundrefnol, a 
chan erlid y troseddwyr mwyaf difrifol 
a pheryglus a datblygu a chyflawni 
galluoedd arbenigol ar ran asiantaethau 
gorfodi’r gyfraith a phartneriaid eraill.

Fel rhan o uchelgais ATC sy’n seiliedig 
ar ddata, cefais wahoddiad gan 
Crimestoppers yn ddiweddar i ddod 
i weld sut y mae’r tîm yn gweithio ac 
i weld y wybodaeth ddienw y maent 
yn ei chasglu er mwyn cynorthwyo 
asiantaethau gorfodi’r gyfraith i fynd i’r 
afael â throseddau bob dydd

Ymrwymiad aruthrol gan 
staff Crimestoppers
Roedd dycnwch ac ymrwymiad y staff 
i gael y darlun gorau gan bob cysylltiad 
wedi gwneud cryn argraff arnaf. Yn yr 
oes ddigidol sydd ohoni, mae data yn 
dod yn bwysicach fyth, yn enwedig wrth 
geisio diogelu’r cyhoedd rhag TDC.

Mae TDC yn parhau i gael mwy o effaith 
ar ddinasyddion yn y DU nag y mae 
unrhyw fygythiad cenedlaethol arall i 
ddiogelwch. Mae’n cael effaith ddyddiol 
ar unigolion, cymunedau, busnesau, 
gwasanaethau cyhoeddus  
a seilwaith cenedlaethol.

Mae’r amcangyfrif diweddaraf yn barnu 
bod TDC yn costio o leiaf £37 biliwn 
y flwyddyn i economi y DU. Mae’n 
debygol iawn ei fod yn costio mwy na 
hyn ac yn aml, dioddefwyr SOC yw’r 
aelodau mwyaf agored i niwed mewn 
cymdeithas. Nid yw cost ariannol TDC 
yn crisialu’r niwed go iawn.

Effaith go iawn troseddu 
difrifol 
Gall SOC gael effaith ddinistriol wrth i 
droseddwyr dargedu dinasyddion er 
mwyn camfanteisio a thwyllo mewn 
ffyrdd newydd. Mae’n cael effaith 
ar gymunedau ac yn aml, fe’i gwelir 
ar ei ben ei hun fel troseddau unigol 
bychain, megis twyll unigol, ond mewn 
gwirionedd, mae’r troseddau hyn yn 
rhan fach o ffurf gymhleth a phroffidiol 
iawn troseddoldeb. Mae’r bygythiad 
yn cynyddu o ran ei gyfanswm a’i 
gymhlethdod, ac mae’n effeithio ar  
ystod ehangach o ddioddefwyr.

Mae ATC yn sefydlu tîm aml-
ddisgyblaethol ar hyn o bryd, a fydd yn 
cynnwys swyddogion data proffesiynol, 
swyddogion cudd-wybodaeth a 
dadansoddwyr, gan drawsnewid 
y ffordd y mae ATC a’r gymuned 
Gorfodi’r Gyfraith ehangach yn y DU yn 
gweithredu ac yn defnyddio data. 

Mae partneriaeth yn 
allweddol
Trwy bartneru gydag asiantaethau eraill, 
gan gyfuno ffynonellau data newydd a 
defnyddio gweithgarwch dadansoddi 
data datblygedig ac awtomateiddio, 
bydd yr Asiantaeth yn gwneud defnydd 
cynyddol o ddata er mwyn tarfu ar a 
datrys troseddu difrifol a chyfundrefnol 
er mwyn diogelu’r cyhoedd. Mae pob 
darn o wybodaeth yn bwysig, gan 
gynnwys y wybodaeth a ddarparir gan  
y cyhoedd.

Byddwn yn annog holl aelodau’r cyhoedd 
i adrodd am droseddau i’r heddlu neu i 
wasanaethau fel Crimestoppers. Gallai’r 
darn o wybodaeth a ddarparir fod yn 
allweddol er mwyn atal erledigaeth, un 
gweithgarwch troseddol neu ar adegau, 
gallai gynrychioli’r darn o wybodaeth y 
mae ei angen ar asiantaethau gorfodi’r 
gyfraith er mwyn chwalu rhwydwaith 
troseddol peryglus a hynod o ddifaol.

Kate Fisher yw Dirprwy Gyfarwyddwr Canolfan 
Cudd-wybodaeth Genedlaethol ATC

Hoffwn annog holl aelodau’r cyhoedd i adrodd wrth 
yr heddlu neu wasanaethau fel Crimestoppers 
am droseddau. Gallai’r darn o wybodaeth a roddir 
fod yn allweddol er mwyn atal erledigaeth neu un 
gweithgarwch troseddol.

Mae ymddygiad 
gwrthgymdeithasol 
yn parhau i niweidio 
cymunedau

Y
m mis Mai y llynedd, ymddiswyddais o rôl y Comisiynydd 
Dioddefwyr ar ôl treulio ychydig dros 7 mlynedd yn y swydd. 
Bu’n gyfnod anhygoel, a ddechreuodd trwy sefydlu swyddfa, 
ac erbyn i mi adael, roedd swyddfa weithredol yn bodoli er 

mwyn cynrychioli llais dioddefwyr.. 

Rôl y Comisiynydd Dioddefwyr yw hyrwyddo anghenion dioddefwyr 
a thystion troseddau, annog arfer da o ran eu triniaeth a sicrhau 
cydymffurfiaeth gyda’r Cod Ymarfer i Ddioddefwyr. Nid oes gan y 
rôl unrhyw bwerau ac mae’n annibynnol o’r Llywodraeth. Ac ni all y 
Comisiynydd ymyrryd mewn achosion byw. 

Amddiffyn dioddefwyr
Roedd fy rôl yn cynnwys teithio ar hyd a lled y wlad i gyfarfod y 41 
o Gomisiynwyr Heddlu a Throseddu. Nhw sy’n gyfrifol am y cyllid 
ar gyfer yr holl asiantaethau cymorth i ddioddefwyr. Ar yr un pryd, 
byddwn yn cyfarfod gyda dioddefwyr ac yn gwrando ar eu straeon. 
Yn ogystal, byddwn yn cyfarfod gyda holl benaethiaid yr asiantaethau 
cyfiawnder troseddol er mwyn deall gwir brofiadau dioddefwyr.

Mae hyn yn rhywbeth y gallwn uniaethu ag ef. Mae colli rhywun agos 
o ganlyniad i drosedd dreisgar a disynnwyr yn gadael poen llethol ar 
ei ôl. Yn 2007, lladdwyd fy ngŵr, Garry Newlove, ar ein stepen drws 
o flaen ein 3 merch ifanc, wrth iddo gael ei gicio i farwolaeth. Roedd 
wedi gofyn i grŵp o bobl ifanc stopio difrodi ein car. Bu fy mhlant yn 
dyst i bob cic a phwniad. Trist nodi y bu’n rhaid i mi ddiffodd peiriant 
cynnal bywyd Garry 2 ddiwrnod yn ddiweddarach. Ar ôl achos llys  
a barodd 10 wythnos, rhoddwyd dedfryd o garchar i’r rhai a oedd  
yn gyfrifol. 

Trais yn y gymuned 
Fodd bynnag, dros ddegawd ers 
llofruddiaeth Garry, rhyddhawyd fy 
adroddiad terfynol fel Comisiynydd 
Dioddefwyr, ‘Ymddygiad Gwrthgy-
mdeithasol – Byw Hunllef’, yn ystod 
y gwanwyn 2019. Roedd yn amlygu’r 
ffordd y mae awdurdodau lleol yn 
anwybyddu’r effaith ar ddioddefwyr 
sy’n cael eu heffeithio gan ymddygiad 
gwrthgymdeithasol (YG). Yn aml, byddant 
yn gorfod dioddef yn dawel. Gyda lefel 
y trais yn ein cymunedau, gan gynnwys 
Llinellau Sirol, cogio ac YG, trist nodi ei 
bod yn ymddangos nad yw pethau wedi 
gwella gymaint ag y byddem wedi disgwyl.

Rydym oll yn gwybod mai ofn yw’r 
rhwystr sy’n atal pobl rhag codi eu llais 
yn aml. Ofn dros ddiogelwch personol 
rhywun neu ddiogelwch anwyliaid. Rydw 
i’n gefnogwr brwd o waith Crimestoppers. 
Maent yn helpu’r rhai sy’n byw mewn ofn 
i godi eu llais, gan wybod y trosglwyddir 
yr holl wybodaeth mewn ffordd sensitif a 
diogel, ac mewn ffordd hollol ddienw.

O’m profiad i o fynd i’r gwely un noson 
yn wraig a dihuno y bore wedyn yn wraig 
weddw, rydw i’n gwybod pa mor bwysig 
yw hi ein bod yn ymdrechu i sicrhau bod 
gwreiddiau dyfnion urddas a pharch yn 
ganolog er mwyn cynorthwyo dioddefwyr.

Barwnes Helen Newlove, cefnogwr 
Crimestoppers, a arweiniodd ein 
Hapêl ar BBC Radio 4 fel y cyn 
Gomisiynydd Dioddefwyr

Rydw i’n gefnogwr brwd o waith 
Crimestoppers. Maent yn helpu’r 
rhai sy’n byw mewn ofn i godi eu 
llais, gan wybod y trosglwyddir 
yr holl wybodaeth mewn ffordd 
sensitif a diogel, ac mewn ffordd 
hollol ddienw.



Sut y mae tystion 
yn gwneud gwir 
wahaniaeth

YMDDIRIEDOLWR CRIMESTOPPERS, 
BARRY MIZEN



“Roedd tystion wedi 
gwneud y gwahaniaeth  
yn yr achos hwn.” 

M
ae’r geiriau hyn gan y Swyddog 
Ymchwilio Uwch yn parhau 
i wneud cryn argraff arnaf 
yn dilyn yr euogfarn ar gyfer 

llofrudd fy mab yn y Llys Troseddol 
Canolog.

Lladdwyd Jimmy y diwrnod ar ôl iddo 
gael ei ben-blwydd yn 16 oed, mewn 
ymosodiad hollol direswm mewn siop 
fara leol, ganol dydd ar ddydd Sadwrn 
prysur, heulog a phrydferth ym mis  
Mai 2008.

Cynhaliwyd yr achos llys tua 10 mis yn 
ddiweddarach. O blith oddeutu 140 o 
ddatganiadau a gafwyd gan dystion, 
galwyd ar 14 o bobl fel ‘tystion byw’. 
Yn dilyn hyn, cyhoeddwyd rheithfarn 
unfrydol bod y sawl a gyhuddwyd yn 
euog o lofruddiaeth. 

Datgelu’r gwir
Roedd cyfiawnder ar gyfer fy nheulu  
yn golygu bod y gwir wedi cael ei 
ddatgelu am yr hyn a ddigwyddodd, 
a’i fod wedi cael ei gredu; nid yw hyn 
wastad yn digwydd.

Roedd y canlyniad yn dibynnu ar y 
dystiolaeth a gyflwynwyd, a’r dystiolaeth 
a roddwyd gan gymaint o bobl a oedd 
yn gweithredu er budd y cyhoedd a 
argyhoeddodd y rheithgor o euogrwydd 
y cyflawnwr.

Mae’n anrhydedd cael bod yn 
ymddiriedolwr Crimestoppers gan  
fy mod yn gwybod y gwahaniaeth  
y mae tystiolaeth yn ei wneud.

Bod yn ddienw – cysyniad syml
Credaf ein bod yn genedl sy’n gofalu am ein gilydd. Rydym yn hyrwyddwyr 
cyfiawnder ac yn dymuno helpu ble y gallwn. Mae’n galonogol gweld sut 
y mae’r cysyniad syml o fod yn gallu trosglwyddo gwybodaeth hanfodol 
mewn ffordd hollol ddienw, yn gweithio.

Mae angen i ddioddefwyr a’u teuluoedd wybod bod yr hyn sydd wedi 
digwydd iddynt yn bwysig i’n cymdeithas. Yn wir, yr ymdeimlad hwn o 
gymorth moesol yw’r eli gorau i leddfu meddwl anniddig.

Gan bod y wybodaeth a roddir i Crimestoppers yn ddienw, ni fyddaf 
fyth yn gwybod pa wybodaeth a roddwyd yn ein hachos ni. Ond rydw 
i’n gwybod bod digon o bobl wedi ymboeni a bod digon o wybodaeth a 
thystiolaeth wedi cael ei chynnig er mwyn sicrhau bod y sawl a lofruddiodd 
fy mab wedi wynebu canlyniadau ei weithredoedd. Bu hyn o gymorth 
sylweddol i’m teulu.

Er lles pawb 
Mae’n anrhydedd i mi gael bod yn 
ymddiriedolwr Crimestoppers gan 
fy mod yn gwybod y gwahaniaeth y 
mae’n ei wneud. Heb y gwasanaeth 
hwn, credaf na fyddai cymaint o bobl 
yn cyfleu gwybodaeth oherwydd y 
byddent yn ofni cael eu hadnabod.

Er mai prif fyrdwn y genhadaeth yw 
atal a helpu i erlyn troseddwyr, mae 
ymdrechion yr elusen yn gwneud cryn 
dipyn hefyd er mwyn helpu pobl i reoli 
eu realiti newydd mewn bywyd.

Barry Mizen MBE,  
Ymddiriedolwr ein helusen 

Wrth i effaith Crimestoppers dyfu 
ac wrth i’r canlyniadau wella, mae’r 
gwasanaeth a ddarparir yn hanfodol i 
ddioddefwyr a’u hanwyliaid, yn ogystal 
ag i gymdeithas yn gyffredinol.

Rydw i’n gobeithio y bydd fy mhrofiad 
o effaith troseddu a’r gwaith yr 
wyf wedi bod yn ei wneud dros y 
blynyddoedd – boed hynny ar baneli 
cynghori y llywodraeth neu wrth 
gyfrannu at adroddiadau, i siarad ar 
lefel genedlaethol mewn ysgolion a 
charchardai, yn ogystal â’m gwaith 
cynorthwyo cymheiriaid gyda 
dioddefwyr troseddau – o gymorth yn  
fy rôl fel ymddiriedolwr Crimestoppers.

Credwn bod gan bawb yr hawl i deimlo’n 
ddiogel rhag troseddu, ble bynnag y 
maent yn byw, ble bynnag y maent yn 
gweithio, ar ein cyfer ni a’r holl rai yr 
ydym yn ymboeni amdanynt.

Ond weithiau efallai y bydd pobl yn 
gofidio am drosedd neu am rywbeth sy’n 
anghywir, ac yn dymuno trosglwyddo 
gwybodaeth. Dyma pam ei bod yn dda 
gwybod y gallant wastad ymddiried  
yn Crimestoppers. 

Rydym yn elusen annibynnol sy’n rhoi’r 
grym i bobl godi eu llais er mwyn atal 
troseddu, mewn ffordd hollol ddienw. 
Pwy bynnag ydynt. O ble bynnag y maent 
yn dod. Mewn cwmnïau a’u cymunedau. 
Dros y ffôn ac ar-lein, 24/7, 365 diwrnod y 
flwyddyn. Dim cyswllt gyda’r heddlu. Dim 
datganiadau tystion. Dim llysoedd.

Bob blwyddyn, rydym yn helpu i stopio 
miloedd o droseddau. Felly gadewch i  
ni wneud cymunedau yn fwy diogel  
gyda’n gilydd. 

crimestoppers-uk.org

http://crimestoppers-uk.org

